
1. SARRERA 

 

Aguraingo Udalak Ahize-AEK1ri gonbidapena luzatu dio hausnarketa prozesu baten bitartez 
2024-2029 udalerriko plan estrategikoa diseinatzeko, egungo egoeraren ebaluazioa osatuz eta 
plangintzaldi berrirako lan ildo nagusien diseinurako proposamena egin dezan. 
Txosten honen helburua da: 

Horretarako, Aguraingo Udalak 2025-2030 bitarteko Euskara Planaren erronka nagusiak 

irudiztatzeko hausnarketa eta eztabaida prozesu bat sustatu du. Aipatu prozesuak egungo eta 

etorkizuneko helburuak marraztu eta euskararen normalizazioa bultzatzeko elkarlanerako eta 

koordinaziorako bideak jarri ditu. 

Partaidetza izango du oinarri eta bere egitekoak izan dira: 

1. Egungo egoera ezagutzea: Euskararen erabilera udalerriko, eskualdeko eta herrialdeko datu 

soziolinguistikoak aztertu eta landu dira.  Era berean, prozesu parte-hartzaile baten bitartez 

udalerriko eragile eta herritarren iritziak eta ekarpenak jaso dira.  

2. Ibilbidea aztertuta, gako eta palanka nagusiak identifikatzea: Agurainen, egun, euskararen 

normalizazioa bultzatzeko egin den bidea ezagututa; egitasmoak, jarduerak, dinamikak, 

antolakuntzak…lotura eta harreman zuzena edo zeharkakoa duen guztia identifikatu da. 

Indarguneak eta ahuleziak ezagutu eta aurrera begirako palankak identifikatu dira. 

3. Jasotako informazio eta ondorioetatik abiatuta, etorkizuneko lerro nagusiak definitzeko 

hausnarketa prozesua garatzea: Hausnarketa hori udaleko ordezkari tekniko eta 

politikoekin, diziplina eta arlo ezberdinetako herriko eragileekin eta parte hartu nahi duten 

herritarrekin batera egingo da. 

Proiektu honek, erreferentzia gisa, kontuan izango du Udal politika eta jarduera arautzen 

duen Lege markoa:  

• Euskal Autonomia Erkidegoko herri administrazioetan euskararen erabilera soziala 

sustatzeko politikak 1982ko azaroaren 24ko 10/82 Oinarrizko Legean, Euskararen Erabilera 

Arautzekoan, dauka bere hastapeneko erreferentzia. Herri aginteei gagozkielarik, lege 

horretan xedatzen da herritar guztiek dutela eskubidea herri administrazioarekin nahi 

duten hizkuntza ofizialean harremanak izateko. Ondorioz, herri aginteen betebeharra 

xedatzen du, eskubide hori muga edo trabarik gabe betetzen dela ziurtatua izan dadin. 

• Era berean, uztailaren 6ko 6/1989 Legeak, Euskal Funtzio Publikoari buruzkoak, euskal herri 

administrazioetako lanpostuen zerrendetan jaso behar diren baldintzak eta  

betebeharrak xedatzen ditu, lanpostuetako hizkuntza eskakizunen derrigorrezko datari 

dagokionez. 

• Aipatu ditugun lege horietan xedatutakoaren arauz, 1997ko apirilaren 15eko 86/97 

Dekretuak, Euskal Autonomia Erkidegoko herri administrazioetan euskararen erabilera 

normalizatzeko prozesua arautzen duenak, araubidezko marko orokorra ezartzen du, euskal 

herri administrazioek euskararen erabileraren normalizazioaren eremuan egin beharreko 

lanari buruz. Lan horretan bete behar diren gutxieneko baldintzak, plangintza aldiak eta 

epeak arautzeaz gain, dekretuak bost urtaldirako planak egitea aurreikusten du Euskadiko 

Autonomia Erkidegoko herri administrazioetan, plan horietan jaso behar baitira, aldi 

bakoitzerako, dekretuak xedatzen dituen esparru guztietan aurreikusitako neurri guztiak. 

• Aurreikuspen horien artean, hizkuntza normalizazio prozesua abiarazteko oinarrizko 

tresnatzat jotzen ditu aipatutako dekretuko 4. artikuluak euskararen erabilera 

normalizatzeko planak. Zehazki, 18. artikuluak dio entitate bakoitzak 17. artikuluan 

ezarritako normalizazio helburuak betetzeko erabiliko duen hizkuntza politika, bere nondik 

norakoak eta jarraibide nagusiak agertuko direla euskararen erabilera planetan. 

• 2003ko abenduaren 22ko Kontsumitzaile eta Erabiltzaileen Estatutuaren 6/2003 Legeak eta 

2008ko uztailaren 1eko Kontsumitzaile eta Erabiltzaileen hizkuntza eskubideei buruzko 

123/2008 Dekretuak ondasun eta zerbitzuei buruzko informazioa euskaraz nahiz 

gaztelaniaz jasotzeko eskubidea aitortzen die kontsumitzaile eta erabiltzaileei. Ondorioz, 

erakunde publikoek kontsumitzaile eta erabiltzaileekiko harremanetan bi hizkuntza ofizialak 

agertzea bermatuko dute. 

• Azkenik, kontuan hartu beharrekoa da 2/2016 Legea, apirilaren 7koa, Euskadiko Tokiko 

Erakundeei buruzkoa. Legearen 6. eta 7. artikuluek xedatutakoaren arabera, euskara tokiko 

erakundeon jardueretan erabilera normal eta orokorreko zerbitzu hizkuntza eta lan 

hizkuntza izango da. Edonola ere, bermatu egin beharko da erakundeekin harremanak 

izateko orduan herritarrak nahi duen hizkuntza aukeratzeko eskubidea. 

• Azkenik, kontuan hartu beharrekoa da 179/2019 DEKRETUA, azaroaren 19koa, Euskadiko 

toki-erakundeetan hizkuntza ofizialen erabilera instituzionala eta administratiboa 

normalizatzeari buruzkoa. 

 

 

 

 

 

 

 

 

 



 

5 

 

2. PROZESUA 

Diagnostikoa osatzeko hiru esparru egon da: 

• Aguraingo Udaleko ordezkari tekniko eta politikoa 

• Aguraingo udalerriko eragileak (elkarte, talde, ikastetxe,...) 

• Hezkuntza eta familia esparrua 

• Nerabe eta gazteak 

• Kultura, aisia, kirola 

• Arlo sozioekonomikoa 

• Euskalgintza eta hedabideak 

• Herritarrak, oro har  

Ahizeko aholkulariak arduratu dira prozesua dinamizatzeaz eta hortik eratorritako lan-plangintza 

garatzeaz, betiere, Aguraingo Udaleko Euskara Zerbitzuarekin koordinatuta. 

Orain arte egindako ibilbidea aztertzeko hainbat informazio iturri izan ditugu eta horietatik 

jasotakoa aztertu eta ondorioak batu ditugu, Aguraingo euskararen egungo diagnostikoa osatuz: 

1. Datu soziolinguistikoen azterketa: hainbat datu aztertu dira galdetegien eta elkarrizketen 

informazioa osatzeko; besteak beste, erroldako ezagutza datuak, euskaltegietako 

matrikulazio datuak, inkesta soziolinguistikoaren datuak, kale-erabilera datuak... Azken 20 

urteetako datuak hartu dira kontuan.  

2. Datu kualitatiboen ustiapena: Bigarren informazio iturria, hainbat eragile (elkarte, dendari-

tabernari, ikastetxe, euskaltegi, kirol talde...) eta herritarrei egindako galdetegi eta 

elkarrizketak izan dira. Horretarako, batetik, egungo Aguraingo euskararen egoerari buruz 

eta orain arte indarrean egondako Plan Estrategikoaren ekintzei buruz galdetu zaie 

herritarrei galdetegi baten bidez; 67 herritarren erantzunak jaso ditugu. Bestetik, 12 

aguraindarri elkarrizketak egin dizkiegu, haien ikuspegia ezagutzeko asmoz, eta arlo 

bakoitzean gehiago sakontzeko asmoz. Hausnarketa eta iritzi kualitatiboak eta subjektiboak 

izanik ere, nahitaezkoak izan dira diagnostikoa osatzeko. 

3. Parte-hartzerako espazioak:  

Batetik, hautatutako herritar batzuei bakarkako elkarrizketak egin zaizkie; guztira 12 

pertsona izan dira (7 emakumezko eta 5 gizonezko). Elkarrizketatuetako batzuk 

euskalgintzan ibilitakoak izan direlako aukeratu ditugu eta beste batzuk beste zenbait 

arlotan ibilitakoak, esaterako, kirolean, hezkuntzan, merkataritzan... 

Bestetik, Udaleko zein udalerriko esparru desberdinetako kideekin arlokako eztabaida 

taldeak antolatu dira, ekarpen eta balorazio zehatzak jasotzeko. Horietako hiru urtarrilean  



 

6 

 

egin dira eta bi otsailean: urtarrilaren 22an nerabe eta gazteak (4 emakumek eta bi gizonek 

parte hartu dute), urtarrilaren 28an hezkuntza eta familia (4 emakumek eta bi gizonek parte 

hartu dute), urtarrilaren 29an kultura, aisia eta kirola (3 gizonek parte hartu dute) 

otsailaren 5ean arlo sozioekonomikoa (2 emakukumek eta 2 gizonek parte hartu dute) eta 

otsailaren 12an euskalgintza (3 emakume eta bi gizonek parte hartu dute). 

 Bestalde, plan estrategikoaren diseinurako, herritarrekin lanketa zabala egingo da, 

hausnarketarako zein ideien trukaketarako topaketa batean. 

3. AGURAINGO EUSKARAREN DIAGNOSIA 

Nondik gatoz? 

3.1 Zenbat gara eta nolakoak gara Agurainen? 

Biztanleriaren datuen bilakaera 2001-2024 

 

2024ko datuak adina eta sexuaren arabera 

Biztanleria datuen bilakaera jatorriaren arabera 

 

 

Agurain Arabako ipar-ekialdeko udalerria da, Arabako Lautadako kuadrillako burua. Arabako 

udalerri jendetsuenen laugarrena da, 5329 biztanle baitzituen 2024ko urtarrilean. Gasteiztik 26 

kilometro dago, ekialdera. 

Azken 20 urteetan biztanleria hazi egin da, 2004ean baino 1000 pertsona gehiago inguru bizi dira 

egun, azken 5 urteetan kopurua nahiko egonkor mantendu den arren. Gizonezkoak emakumezkoak 

baino gehiago dira, 85 gehiago, baina 65 urtetik gorakoen artean, egoera kontrakoa da. 65 urtetik 

gora, emakumeen kopurua gizonena baino handiagoa da, 84 emakume gehiago dago. 

Populazioaren gehiengoa 30 eta 70 urte artean kokatzen da eta 45 urte inguruan dago jende 

gehien. 

Aguraingo biztanleriaren jaioterriari erreparatuta, gora egin du atzerrian jaiotakoen kopuruak,  

egun biztanleriaren %15 inguru dira. Baina behera egin du Espainiar Estatuko beste lurraldeetatik 

etorritakoen kopuruak.  

3.2 Zein doinu dauka gure ahotsak? 

 

Euskararen ezagutza datuak 

Egungo datuak (2021) 

 

 

 

 

 

 

 

 

 

 

 

 

Datuek erakusten dutenez, euskararen ezagutza datuak asko aldatu dira Agurainen azken 20 

urteetan. Euskararen ezagutza datuek izugarri egin dute gora azken bi hamarkadetan, Orain dela 20 

urte euskaldunak eta ia euskaldunak %10era heltzen ez ziren bitartean, egun biztanleriaren ia bi 

heren dira. 

Euskaldunak %36 dira eta erdaldunak %44. Herriaren egoera linguistikoa asko aldatu da azken 

urteetan. 

Etxeko hizkuntza 

 

Egungo datuak (2023) 

Adierazgarria da ezagutzan ez bezala, etxeko hizkuntzan ez dela euskararen gorakada handirik egon 

azken urteetan. 

Gaztelania da oraindik ere Aguraingo etxeetako hizkuntza nagusia, biztanleriaren hazkundearekin 

euskararen eta beste hizkuntza batzuen kopurua handiagoa den arren. Datuei  

begiratuta argi ikusten da, tarte oso handia dagoela etxeetan euskararen eta gaztelaniaren 

erabileraren artean. 

Ezagutza asko handitu den arren, gurasoen eta seme-alaben arteko hizkuntz-transmisioa ez da 

neurri berean eman. 

Hizkuntzen kale erabilera datuak (Arabako lautada)1 

 

Egungo egoera (2021) 

 

 

 

 

Bilakaera 2011-20212 

 

 

 

 

 

 

 

 

 

 

 

 
 

Datuek erakusten dutenez, goranzko joera du euskararen kale-erabilerak Arabako Lautadan.  

Nahiz eta ikus daitekeen igoera ez dela oso handia izan azken 10 urteetan. 

Datu horiek euskararen ezagutza datuekin, eta honen hazkundearekin, konparatuz gero, alde 

nabarmena antzeman daiteke. Etxeko hizkuntzarekin gertatzen den bezala, kale erabileran ere, ez 

da hain hazkunde handirik eman. Ondoriozta daiteke, ikasi dutenek ez dutela erabiltzen. 

Horrez gain, atzerritik etorritakoen kopurua handitu da, baina beste hizkuntzen erabilera ez da 

apenas handitu. 

 

 

 

 
 

1Kale erabilera datuak Arabako Lautadako eskualdeko datuak dira, ez soilik Aguraingoak, egin diren neurketak eskualde mailakoak izan baitira. 
2Grafiko honetan agertzen diren urteak kale erabilera neurketak egindako urteetakoak dira. 

Hizkuntzen kale erabilera datuak adinaren  

Egungo datuak (2021) 

 

 

 

Bilakaera (2011-2021) 

 

 

 

 

 

 

 

 

 

 

 

 

 

Erabilera datuekin amaitzeko, adinaren araberako euskararen erabilera dugu. 

Bilakaeraren kasuan, gorakada txikia ikus daiteke adin tarte guztietan. Erabilera gehien hazi den 

adin tartea haurrena da, azken hamarkadan bi puntu igo baita. Gazte eta helduen kasuan, puntu 

bana igo da. 

 

Egungo egoera dagokionez, kasu honetan ere, haurren artean ematen dira erabilera daturik 

altuenak, haurren %7k erabiltzen baitu euskara kalean. 

1Kale erabilera datuak Arabako Lautadako eskualdeko datuak dira, ez soilik Aguraingoak, egin diren neurketak eskualde mailakoak izan baitira. 

2Grafiko honetan agertzen diren urteak, kale erabilera neurketak egindako urteetakoak dira. 

 

 

 

Euskalduntzea: Aguraingo AEK Euskaltegiaren talde kopuruak mailaka 

3.3  Zein da herritarren iritzia? 

Aurretik aipatu bezala, herritarren iritzia jasotzeko bi bide erabili dira. Batetik, herritarren artean 

zabaldutako galdetegia, eta bestetik, egindako banakako elkarrizketak eta arloka antolatutako lan-mahaiak.  

3.3.1  Galdetegietako emaitzak 

Galdetegiei dagokienez, 2024ko abenduan galdetegi bat zabaldu zen herritarren artean, haien iritzia 

jasotzeko asmoz; bai indarrean egon den euskara planaren inguruan, baita aurrera begira egin nahi izan 

dituzten proposamenak jasotzeko ere.  

Bi galdetegi zabaldu dira: euskarazkoa eta gaztelaniazkoa. Bietan egon dira erantzunak, baina euskarazkoan 

erantzun gehiago egon dira; 38 euskaraz, gaztelaniazko 29ren aldean.  

Hala ere, bada beste datu esanguratsu bat, galdetegia erantzun duten emakume eta gizon kopuruarena, 

hain zuzen ere. Euskarazkoaren kasuan, galdetegia osatu dutenen ia %60 emakumeak dira eta 

gaztelaniazkoaren kasuan ia %80. 

Hemendik aurrera emango ditugun datuetan, galdetegia osoki erantzun dutenen erantzunak erakutsiko 

ditugu.  

Adin tarteari erreparatuta, honakoak izan dira galdetegia erantzun dutenen adinak: 

Inkestaren lehen bi galderak orokorrak izan dira, euskararen sustapenean markatu beharreko lehentasunei 

buruz galdetu zaie aguraindarrei. Erantzun bat baino gehiago aukeratu behar zuten. Guztira 67 erantzun oso 

jaso dira. 

Zure ustez zein esparrutan eragin behar da lehentasunez? 

 

Beste batzuk: 

• Eskolako patioan euskaraz dakiten gurasoak haurrei euskaraz egiten entzuten ditut, baina ondoren 

beraien artean gaztelaniaz egiten dute (bikoteek elkarren artean eta beste bikote/lagun batzuekin). 

Eskolako gurasoekin lanketa egin behar dela iruditzen zait, gurasoek beti euren artean euskaraz 

egingo balute (etxean ere bai) haurren erreferentzia euskarazkoa litzateke beti, eta horrek bidea 

asko erraztuko luke. Kirolean eragin behar dela diodanean haurren eskola kirola aipatu nahiko nuke, 

eskolaz kanpoko ekintza horiek euskaraz balira beti hizkuntza eskola eremutik aterako litzateke, eta 

nik uste dut oso garrantzitsua dela hala egitea.  

 

¿En qué ámbitos crees que se debe incidir prioritariamente? 

Otros: 

• En todos los ámbitos en general  

• Para relacionarnos con los más jóvenes, con los niños de edad escolar  

• en la privacidad de cada uno . 

 

 

 

 

 

 

 

 

 

 

 

Zure ustez, zer egin dezake Aguraingo Udalak euskararen erabilera eta ezagutza handitzeko? 

Beste batzuk: 

• Kirol talde batzuk (futbola adibidez) erdara hutsean zuzentzen dira umeei. Ezin dute Udal 

dirulaguntzarik Jaso euskara umeetan ez badute bermatzen 

• Haur eta nerabeek euskararekiko duten jarrera ez da aurreko belaunaldikook genuena bezalakoa eta 

orokorrean motibazio falta handia dago hizkuntza maitatzeko, erabiltzeko, ikasteko....  

• Familia eta haurrentzako eskaintza egokia da, dena da euskaraz. Baina umerik ez duen pertsona 

batentzako zailagoa da euskarazko eskaintza aurkitzea, eta ondorioz euskaraz aritzeko arnasgune 

kulturalean (adibidez) murgiltzea. Aurten kirola euskaraz eskaini da, eta hori txalotzekoa da. 

Horrelako gehiago behar dira, umeentzako eta familientzako ez diren eskaintzak, Helduon 

konsziente izan behar dugu haurrentzako erreferentzia garela, eta nahiz eta guraso edo familiarteko 

ez izan Aguraingo helduak euskaraz bizi direla ikusteak bidea erraztuko lukeela uste dut.  

 

¿Qué crees que puede hacer el Ayuntamiento de Agurain para aumentar el uso y conocimiento del 

euskera? 

Otros: 

• Que sea muy fácil poder estudiarlo mediante becas y se promuevan actividades sencillas para que 

cojamos hábito de hablar que es lo que falta, porque lo que es saber lo sabe un 65 % debla 

población por lo menos. 

• Cursos de euskera gratuitos o cuasi gratuitos con horarios flexibles, es decir, que cada persona 

pueda acudir cuando le venga bien y no tenga que ir varias horas todos los días de la semana como 

en las euskaltegis. 

• El problema que tenemos muchos adultos es las falta de tiempo. Desde Aek hay cursos pero no 

podemos ir tantas horas a la semana. Nos gustaría pero es imposible teniendo en cuenta nuestros 

trabajos y familia. A mí gustaría tener algún curso en horario lectivo de los crios que estuviera 

"subvencionado" por el ayuntamiento pero de menos horas porque yo creo que nos podríamos 

comprometer a ir. 

 

Herritarren ustez, eta grafikoetan ikus daitekeenez, euskararen sustapena egiteko lehentasunezko 

esparrua kultura da, gaztelaniaz zein euskaraz erantzun dutenen artean. Euskaraz erantzun 

dutenen artean, jarraian gazteak eta ondoren etxea edo familia daude. Gaztelaniaz erantzun 

dutenen artean, hezkuntza dago bigarren tokian eta gazteak hirugarrenean. 

Erantzun hauek lotuta egon daitezke datu soziolinguistikoetan ikusi dugunarekin. Izan ere, 

euskararen jakintza asko hazi da azken urteotan Agurainen, baina erabilera, ordea, ez da neurri 

berean hazi. Erantzunetan ikus dezakegu herritarrek beharra ikusten dutela aisialdian, zein 

bestelako arloetan euskararen erabileran eragiteko, baita familian ere. Gazteengan jartzen dute 

fokua, etorkizuneko berme moduan. 

Azkenik, galdetegia gaztelaniaz erantzun dutenen ustez, aipatutako horietan eragin behar 

den arren, garrantzia euskarazkoek baino garrantzia handiagoa du euskara ikasteko baliabideak 

eskaintzeak eta helduentzako aisialdi eta kultur eskaintza euskalduna zabaltzeak. 

Galdetegiko beste galderen erantzunen laburpena: 

Atal honetan jaso ditugu galdetegiko beste galdera guztien erantzunak. Kasu honetan, herritarrei 

aurreko plangintzaldiko ekintzen inguruan galdetu zitzaien, eta haiek 1etik 4rako puntuazioa edo 

“ez dakit” erantzuteko aukera zuten. Horri horrela, ekintza bakoitzari emandako bataz besteko 

puntuazioa eta “ez dakit” erantzun kopuruaren ehunekoa jaso ditugu laburpen honetan; izan ere, 

“ez dakit” erantzun dutenek ekintza hori ez dutela ezagutzen ondorioztatu dugu, eta datu 

esanguratsua izan daiteke herritar askok ezagutzen ez badu. 

 

Ekintza Bataz besteko 
puntuazia 

“Ez dakit” 
erantzun 
kopurua 

Familia bidezko transmisioa 

Euskararen erabilera sustatzeko aholkuen liburuxkak 
(Gurasoentzako gidak, Kuku… ) 

2,73 %28,4 

Familietan euskararen erabilera sustatzeko jarduerak 
(Gurasolagun eta bestelakoak) 

3,18 %26,9 

Euskal produktuen katalogoaren banaketa. Euskaraz dauden 
liburu, jolas eta beste baliabideak ezagutzeko. 

3,00 %19,4 

Euskalduntzea-prestakuntza 

Berbalagun egitasmoa, Mendi Lagun egitasmoa eta Irakurle 
Kluba. Helduen artean euskararen erabilera sustatzeko. 

3,29 %11,9 

Euskara ikasteko dirulaguntzak. 3,09 %17,9 

Udalekuetako begiraleentzako umeen artean euskara sustatzeko 
prestakuntza. “Hau Jolasa baino gehiago da!” 

3,13 %29,9 

Euskaldunen aktibatzea eta hizkuntz-ohiturak aldatzea 

Euskaraldia sustatzea 3,37 %7,5 

eusLiderrak egitasmoa, DBHko 3. eta 4. mailetan. Gazteak 
euskararen erabileran ahaldundu eta hizkuntza-lidergoa 
indartzeko egitasmoa. 

3,11 %29,9 

Pulunpa egitasmoa, DBHko 1. mailan. Ikasleen artean 
harremanak euskaraz sustatzeko. 

3,11 %31,3 

Lan mundua 

Acicsa eta merkataritza teknikariarekin elkarlana: bertako 
merkataritzak antolatutako kanpaina zein jardueretan euskararen 
presentzia sustatu eta merkataritzan euskara sustatzeko 
kanpainak 

3,00 %14,9 

Aisia 

“Oxigenoa Euskarari!” mendi txango gidatuak ume eta 3,44 %14,9 

gaztetxoekin. Ume eta gaztetxoen artean euskararen erabilera 
sustatzeko. 

Bertsolaritzarekin lotutako zenbait ekintza: Bertso barnetegia, 
Bertso Bizi Gazte, Geu ere bertsotan (Ikastetxeetan) eta 
gazteentzako eta umeentzako Bertso Eskola. Euskara 
naturaltasunez erabiltzeko, euskara aberasteko eta haien euskara 
hobetzeko baliabideak garatu. 

3,49 %14,9 

Udalekuak euskaraz, umeentzat. Udan umeen artean euskararen 

erabilera sustatzeko. 

3,48 %9 

Sorlasean (Lehen hezkuntzako ikastetxeetan). Umeen sormena 
euskaraz sustatzeko programa (antzerkia, gorputz adierazpena…) 

3,59 %13,4 

Berbalagun ekintza osagarriak helduentzat: helduentzako kultura 
eta aisialdi jarduerak. 

3,50 %16,4 

Kirola 

Kirol taldeen hitzarmenetan hizkuntza irizpideak txertatu. Kirol 
taldeek zenbait hizkuntza irizpide betetzea helburu. 

3,11 %6 

Galzar Elkartearen dinamizatzaile baten bidez Kirol Klubak 
lagundu: euskara mikroplanak eta hizkuntza irizpideak osatu eta 
garatu, entrenatzaileentzako formazioa eskaini… 

3,13 %16,4 

Udal kirol eskaintzaren euskalduntzea: helduen udal kirol 
eskaintzan euskarazko eskaintza areagotu.  

3,31 %13,4 

Kulturgintza 

Irakurri, gozatu eta oparitu kanpaina: liburutegian 
irakurzaletasuna euskaraz sustatzeko kanpaina. 

3,32 %20,9 

Euskarazko kultur eskaintza: zinea, antzerkia, musika ikuskizunak, 
bertsolaritza saioak… 

3,34 %9 

3.3.1  Lan mahaietan eta elkarrizketetan ateratako ondorio nagusiak: 

Herritarren iritziak biltzen bukatzeko, taula honetan jaso ditugu elkarrizketetan eta lan-mahaietan 

azaldu diren ideia, iritzi eta ondorioak. Bereziki, Agurainen euskararen normalizaziorako dauden 

oztopo eta aldekoei buruz galdetu zitzaien herritarrei bi dinamiketan, eta hortik ateratakoekin 

indargune/aukera eta ahulgune/mehatxuak banatzea hobetsi dugu. 

 

Indarguneak / Aukerak Ahulguneak / mehatxuak 

Ezagutza 

• Txikitatik geroz eta jende gehiagok 
ikasten du  (D eredua nagusi da herrian). 

• Ikasteko baliabide asko daude 

• Geroz eta euskaldun gehiago dago 
herrian. 

• Euskaltegiaren presentzia handia da. 
 
Aisialdia 

• Haurren aisialdi gehien euskaraz 
eskaintzen da. 

Motibazioa / sentsibilizazioa 

• Euskararekiko atxikimendua handia da. 
Irudia ona da. 

• Komunitate bat dago (Motibatuta 
dagoen nukleo bat). 

• Urteetan euskararen alde lan handia 
egin da. 

Erabilera 

• Euskaldunen presentzia soziala handia 
da. 
 

Euskararen espazioak 

• Herriko komertzio eta espazio askotan 
erabil daiteke. 

• Dirulaguntza, inbertsio eta baliabide 
asko daude. 

• Inguruan herri oso euskaldunak daude. 

• Herriaren tamaina (txiki-ertaina) 

• Herriko talde asko euskaldunak dira 
(Talde feminista...) 

Ezagutza 

• Hizkera ez formalean gabeziak 

• Helduen euskalduntze eredua ez da 
malgua. 

• Mintzalagun eskaintza zabalagoa behar 
da. 

• Guraso askok eskolaren esku uzten dute 
euskalduntzea. 

Aisialdia 

• Helduentzako eskaintza handitu, 
espazioak eskaini. 

Erabilera 

• Norbanakoen inplikazio falta. 

• Jende askok hitz egiteko konfiantza falta 
du. Erosotasun falta. 

• Kale erabilera txikia da (ohitura falta, 
erosotasunik ez, beharrik ez, etxean 
erabili ez...). 

• Hizkuntz ohiturak aldatzeko zailtasuna. 

• Ikastetxean euskara erabiltzeko 
derrigortasun sentsazioak gorrotoa edo 
lotura eza ekar dezake. 
 

Motibazioa / sentsibilizazioa 

• Gogo eza. Ez da lehentasuna eta tentsioa 
jaitsi da. 

• Erreferente eta lidergo falta. Talde 
indartsu baten beharra. 

• Hizkuntzaren estima gazteen artean: 
“guay” izateko gaztelania erabili beharra. 

• Komertzio batzuentzat lan karga da. 

• Identitateak behera egin du. 
Euskararen espazioak 

• Ez da beharrezkoa herrian bizitzeko. 

• Mundu digitalean leku txikia du. 

• Enpresa handietan eta lan munduan leku 
txikia du. 

• Erresistentziak daude sektore batzuetan. 

• Etorkinengana heltzeko zailtasunak. 

• Tokiko euskarazko komunikabide baten 
beharra. 

• Agurainerako Euskara Teknikari baten 
beharra (ez Lautadakoa). 

 

3.4 Ondorio nagusiak: 

 

Jasotako informazio guztiari erreparatu ondoren, hainbat ondorio atera ditzakegu 

Aguraingo euskararen egungo egoeraren inguruan: 

• Euskal gizarteak bi ezaugarri esanguratsu ditu, euskararen ezagutzan eta erabileran 

eragina izan dezaketenak: batetik, gero eta zaharragoa da; eta bestetik, atzerrian jaiotako 

gero eta jende gehiago dago (Iturria: VII.Inkesta soziolinguistikoa). Hala ere, Agurainen ez direla bi 

ezaugarri hauek betetzen esan dezakegu. Izan ere, datuek diote Agurain nahiko herri gaztea dela, 

eta Espainiar Estatutik jaiotakoen kopurua handitu bada ere, EAEtik kanpo jaiotakoen kopurua 

nahiko egonkor mantendu da. 

• Euskararen ezagutza altua dago Agurainen, EAEko bataz bestekoa baino nabarmen 

altuagoa. VII.Inkesta Soziolinguistikoaren arabera, EAEn % 36,2 da euskalduna; 

Aguainen, aldiz, euskaldunak eta ia euskaldunak  %56 dira .  

Hala ere, adierazkortasuna kezka da aguraindarrentzat. Ezagutza egon arren eta euskaldun 

kopurua asko handitu den arren, erabilerak goranzko joera txikia erakusten du; 

horrek esan nahi du euskaraz aritzeko ohitura ez dela asko handitu, eta lotura zuzena 

du hizkuntza batean edo bestean aritzeko daukaten erraztasunarekin. 

• Euskal Herritik kanpo jaio diren Aguraindarren inguruan, horien 

euskalduntzeak eta integrazioak kezka eragiten die herritarrei. Etorri berriengan gehiago eragiteko 

beharra adierazi dute iritzia emateko aukera izan dutenetan. 

Euskara ikasteko baliabideek zerikusia dute gaiarekin. Aurrez aurreko saioetan ikusi dugunez, 

baliabide gehiago edo malguagoak eskatu dira euskara ikasteko; 

ordea, Udalak dirulaguntzak eskaintzen dizkie euskara ikasi nahi duten herritarrei eta euskaldtegiak 

gurasoentzako ikastaroak eskaintzen ditu eskatu diren ordutegietan. Beraz, 

ondoriozta daiteke laguntza eta baliabide horien komunikazioa landu beharko dela eta 

herritar ororengana nola iritsi hausnartu. 

• Familia eta etxeko esparruari erreparatuta, euskararen transmisioak ez duela nahi besteko 

goranzko joera ikusi dugu, eta gainera, herritarrek kezka erakutsi dute gaiarekin. Horrek lotura du 

adinaren araberako erabilera datuekin. Hau da, datu horiek erakusten dute haur eta gazteak direla 

egun euskara gehien erabiltzen dutenak Agurainen. 

Halaber, egun guraso diren edo laster izan daitezkeen artean eragiteko beharra adierazi 

dute herritarrek; helduen artean erabilera igotzeaz gain, euskararen transmisioa 

sustatuko duelakoan. 

• Aisialdia izan da lan-mahaietan eta elkarrizketetan behin eta berriz aipatu den gaia. 

Batetik, herritarren ustez, euskarazko aisialdia egon badago, batez ere haurrentzat. Baina ez da 

erakargarria egungo gazteentzat eta ez da nahikoa helduentzat. Bestetik, zenbait 

ekintzetara (kirola eta musika, kasu) iristeko eta horietan euskaraz egiteko zailtasunak 

daudela irizten dute herritarrek. 

Hala ere, egun aisialdirako egiten diren ekintzak positiboki baloratu dituzte; are gehiago, 

ezagunak dira herritar gehienentzat. 

• Galdetegietan eta eztabaidarako espazioetan atera da motibazio eza edo motibazio gutxi 

sentitzen dutela aguraindarrek euskaraz aritzeko; hain zuzen ere, ez dela euskaraz 

aritzeko beharrik sentitzen eta ez dagoela erreferenterik. 

Ildo beretik, euskara sustatzeko motibaziorik ere ez dagoela irizten dute; hau da, 

gaiarekiko sentsibilizazio falta dagoela, batez ere, gazteen artean. Izan ere, euskaraz 

aritzeko zailtasunik ez dute ikusten adin tarte horietan, eta ikasteko aukerak badituzte; 

beraz, ez dute uste euskara bultzatu beharreko zerbait denik. 

Horregatik, sentsibilizazioa landu behar dela irizten dute herritar askok, eta batez ere 

haurrekin eta gazteekin landu beharreko gaia dela. Hala ere, esan bezala, erabilera datuek 

erakusten dutenez, adin tarte horietakoak dira euskara gehien erabiltzen dutenak. 

• Aguraingo komertzioetan euskararen presentziari dagokionez, pertzepzio kontrajarriak jaso dira. 

Batzuentzat nahiko handia den arren, beste batzuentzat txikia da. Dena dela, enpresa eta lan 

mundua oso erdalduna dela ideia konpartitua da.  

• Gobernantzari dagokionez, Udalaren babesa badago Agurainen euskara sustatzeko, eta 

gainera, aktiboki hartzen du parte. Gainera, oro har, oso positiboki baloratzen dira Udaletik aurrera 

eramaten diren ekimenak. Hala ere, euskararen presentzia handiagoa egon dadin lanean 

jarraitzeko beharra azpimarratu da. 

ERANSKINAK: 

1.LAN-MAHAIA: Nerabeak eta gazteak.  

2025/01/22 

Parte hartzaile 
kopurua 

Emakumeak Gizonak Nondik datoz? 

6 4 2 Gaztetxea eta Ernai: 1 
DBH 4 ikasleak: 4 

Irakaslea: 1 

 

Indarguneak / Aukerak Ahulguneak / mehatxuak 

Ezagutza 

• Txikitatik geroz eta jende gehiagok 
ikasten du. 

• Euskara ikasteko baliabide asko daude. 

• Geroz eta jende gehiago ezagutzen du 
euskara. 

 
Erabilera 

• Euskal musika geroz eta gehiago 
entzuten da. 

• Hainbat ekintza antolatzen dira herrian: 
jolastokia, udalekuak, pulunpa, 
eusLiderrak... 

Motibazioa / sentsibilizazioa 
 
Euskararen espazioak 

• Herrian euskaraz aritzeko espazioak 
daude (Herriko Taberna) 

• Herriko talde asko euskaldunak dira 
(Talde feminista...) 

Ezagutza 

• Hitz egiteko konfiantza falta. 

• Hiztegi eta hizkera ez-formalean 
gabeziak. 

Erabilera 

• Euskarak leku txikia du kale erabileran. 

• Ohitura falta. 

• Euskara erabiltzeko beharrik ez. 

• Etxean erdaraz hitz egitea. 

• Hizkuntz ohiturak aldatzeko zailtasuna. 

• Ikastetxean euskaraz aritzeko 
“derrigortasuna” sentitzea. 
Hizkuntzarekiko gorrotoa ekar dezake. 

Motibazioa / sentsibilizazioa 

• Ikasteko eta erabiltzeko gogo eza. 

• Helduen artean erabilera txikia 
(erreferente falta). 

• “Guay” izateko hobe da gaztelaniaz hitz 
egitea. 

Euskararen espazioak 

• Eskaintzen diren ekintzak ez dira 
erakargarriak gazteentzat. Askotan 
umeei zuzenduta daude eta 
errepikakorrak dira. 

• Ingurune euskaldunen falta. 

• Gustuko gai gehienak gaztelaniaz edo 
beste hizkuntza batzuetan dira. 

 

PROPOSAMENAK: 

• Ezagutza 

 

• Erabilera 

• Motibazioa / sentsibilizazioa 

  -Euskararekiko jarrera negatiboak aldatzeko ekintzak sustatzea. 

  -Gazteei informazioa helarazi. 

  -Euskal kulturaren trasmisiorako ekintzak gazte eta nerabeentzat. 

   

• Euskararen espazioak 

  -Euskaldunak identifikatzeko moduren bat bilatzea. 

  -Toki euskaldunak “markatzea” (tabernak, komertzioak...). 

  -Nerabeei zuzendutako zinema, literatura... 

  -Jaietan gazteei zuzendutako ekintzak. 

  -Jaietako kontzertuak erakargarriagoak. 

  -Beste herri batzuetako gazteekin topaketak egin. Elkar ezagutza euskaraz. 

2.LAN-MAHAIA: Familia eta hezkuntza.  

2025/01/28 

Parte hartzaile 
kopurua 

Emakumeak Gizonak Nondik datoz? 

6 4 2 Ikastetxeetako ordezkariak: 
4 

Guraso Elkarteetako 
odezkariak: 2 

 

Indarguneak / Aukerak Ahulguneak / mehatxuak 

Ezagutza 

• D eredua nagusi herrian 

• Ezagutza maila altua dago 

• Euskaltegiaren presentzia herrian 
 
Erabilera 

•  
Motibazioa / sentsibilizazioa 

• Euskararekiko atxikimenu handia 
 
Euskararen espazioak 

• Inbertsio handiak egiten dira. 

Ezagutza 

• Euskara ikasteko eredua ez da malgua 

• Mintzalagun gehiago eta eskaintza 
zabalagoa behar da 

Erabilera 

• Udalaren kanpainak behar dira, 
norbanakoen inplikazioa bilatu behar da. 

Motibazioa / sentsibilizazioa 

•  
Euskararen espazioak 

• Etorkinak integratu beharra, gero eta 
zailagoa izango da. 

• Udalaren inplikazio handiagoa behar da: 
ekintzak, teknikariak, baliabideak... 

 

PROPOSAMENAK: 

• Ezagutza 

 -Batxilergoko ikasleentzat C1 maila lortzeko ikastaroak 

 -Eskola orduetan gurasoentzat eskolak eskaini ikastetxean bertan (finantzatuta eta hitz egitera 

bideratuta) 

 -Gazteentzako errefortsu saioak (batez ere etorkinekin). Hizkuntz eskubideak bermatu: ezagutza. 

• Erabilera 

 -Sorlasean bezalao programak 

 -Eskolaz kanpoko ekintza guztiak euskaraz izatea: kirola, musika, gazteleku... 

 

• Motibazioa / sentsibilizazioa 

-Janariarein lotutako kulturatekotasun ekintzak: euskara eta etorkinen kultura lotu eta euskarara 

hurbildu. 

• Euskararen espazioak 

 

 -Zerbitzu publiko guztiak euskaraz daudela bermatu. 

 -Euskarazko kultur eskaintza dohakoa izatea (Udalak bere gain hartu gastua) 

3.LAN-MAHAIA: Kultura, aisia eta kirola.  

2025/01/29 

Parte hartzaile 
kopurua 

Emakumeak Gizonak Nondik datoz? 

3 0 3 Kultura teknikaria:1 
Herritarrak: 2 

 

Indarguneak / Aukerak Ahulguneak / mehatxuak 

Ezagutza 

• Ezagutza maila altua dago herrian 

• Gazte euskaldun asko 
 
Erabilera 

•  
Motibazioa / sentsibilizazioa 

• Euskararen aldeko jende asko, 
militanteak. 

• Komunitatea 
 
Euskararen espazioak 

• Inguan herri oso euskaldunak (Sakana, 
goiherri...) 

• Herriaren tamaina: herri txikia. 

Ezagutza 

•  
Erabilera 

•  
Motibazioa / sentsibilizazioa 

• Lidergo falta. Euskararen alde mugituko 
den eragile edo pertsona erreferenterik 
ez dago herrian. 

Euskararen espazioak 

• Interneten espaziorik ez 

• Enpresa handiak oso erdaldunak dira eta 
indar handia daukate. 

• Lan arloa, oro har, oso erdalduna da. 

• Euskararen kontra egiten duten 
sektoreak daude, erresistentziak. 

 

PROPOSAMENAK: 

• Ezagutza 

 

• Erabilera 

 

• Motibazioa / sentsibilizazioa 

   

• Euskararen espazioak 

-Euskararen kontseiluari eragiteko boterea eman udaletik. 

-Elkarteren batekin elkarlanean zerbait antolatzen denean, elkarteak euskarazko eskaintza 

bermatzen ez badu, Udalak orekatzea. 

-Erakargarriak eta ospetsuak diren eragile, talde, ekintza, elkarteak... ekartzea. 

-Kirol kluben zuzendaritzetan eragin euskararen erabilera bermatzen dutela ziurtatzeko. 

-Kluben konpromisoa aztertu eta begiraleei garrantzia ematea. 

-Udalean euskararen trasbertsalitatea bermatuko duen itun bat sinatzea. 

4.LAN-MAHAIA: Arlo sozioekonomikoa.  

2025/02/05 

Parte hartzaile 
kopurua 

Emakumeak Gizonak Nondik datoz? 

4 2 2 Udal teknikaria:2 
Merkataria: 1 

Herritarra: 1 

 

Indarguneak / Aukerak Ahulguneak / mehatxuak 

Ezagutza 

•  
 
Erabilera 

•  
Motibazioa / sentsibilizazioa 

• Euskarak irudi ona du herrian. 
 

 
Euskararen espazioak 

• Diru laguntzak daude. 

• Baliabideak eskaintzen dira 
komertzioetan euskararen presentzia 
bermatzeko. 

Ezagutza 

• Komertzioetako langile asko erdaldun 
elebakarrak dira 

• Komertzioetako langile/jabe asko 
helduak dira, ez dira euskaldunak eta ez 
dute euskalduntzeko asmorik. 

Erabilera 

•  
Motibazioa / sentsibilizazioa 

• Lan karga handia suposatzen die (edo 
lan karga handitzat sentitzen dute) 
euskara txertatzea. 
 

Euskararen espazioak 

•  

 

PROPOSAMENAK: 

• Ezagutza 

-Merkatariei zuzendutako euskara eskolak (oinarrizko hiztegia, elkarrizketak...) 

 

• Erabilera 

-Euskara gremio hizkuntza bilakatzeko pausuak ematea. 

 

• Motibazioa / sentsibilizazioa 

-Euskararen presentzia bermatzeko laguntza (kartelak, txartelak...euskaraz) lan karga izan gabe. 

   

• Euskararen espazioak 

-Komertzioetan ekintzak euskaraz bultzatzea, jendea komertzioetara erakartzeko. 

5.LAN-MAHAIA: Euskalgintza.  

2025/02/12 

Parte hartzaile 
kopurua 

Emakumeak Gizonak Nondik datoz? 

5 3 2 AEK: 1 
Irakaslea:1 

Herritarrak: 3 

 

Indarguneak / Aukerak Ahulguneak / mehatxuak 

Ezagutza 

• Ezagutza maila altua 

• Herriko ikastetxe guztiak D eredukoak 
dira. 

 
Erabilera 

• Haurren aisialdi eskaintza gehiena 
euskaraz da. 

Motibazioa / sentsibilizazioa 

• Motibatuta dagoen nukleo bat dago 
herrian. 

• Euskaldunek presentzia sozial 
garrantzitsua dute herrian. 

• Urteetan herrian euskararen alde 
egindako bidea. 

 
Euskararen espazioak 

• Herri ertaina da. 

• Komertzio askotan, Udaletxean, 
liburutegian... euskaraz egin daiteke. 

Ezagutza 

• Jende guztiak ez daki. 

• Guraso askok eskolaren esku uzten dute 
euskaldutzea. 

Erabilera 

• Euskaldun osoak (euskaraz eroso 
sentitzen direnak) ez dira asko. 

Motibazioa / sentsibilizazioa 

• Euskara ez da lehentasuna 

• Euskara erabiltzeko “tentsioak” behera 
egin du. 

• Identitateak indarra galdu du. 

• Erreferente falta. 

• Euskaldunon aldetik ez da behar besteko 
aldarrikapenik egiten. 

Euskararen espazioak 

• Euskara ez da beharrezkoa/ezinbestekoa 
herrian bizitzeko. 

• Mundu digitalean leku txikia dauka 
euskarak. 

 

PROPOSAMENAK: 

• Ezagutza 

 

• Erabilera 

-Eskolako haur konkretu batzuekin lanketa egin (aurretik irakasleekin), haiek erreferente izan 

daitezen, erabilera sustatu haien inguruan. 

• Motibazioa / sentsibilizazioa 

-Umeekin euskaraz aritzen ez diren guraso euskaldunengan eragin: haiek ez dute erabiltzen 

eskolan soilik erabiltzen zutelako, haien haurrekin euskaraz aritzen ez badira, haurrei gauza bera 

gertatuko zaie. 

-Identitatea landu behar da. Euskara prestigiatu. 

-Agurainen euskaren alde egin dena ikusarazi: esperientziak partekatu, kontatu, gaur egunera 

ekarri. 

   

• Euskararen espazioak 

-Inguruko herri euskaldunekin harremanak areagotu (Adib: Sakana) 

-Euskal musika eta kultura kalean egon behar da, ez soilik jaietan (Kontzertuak, antzerkiak...) 

-Euskal kulturako pertsona/talde erreferenteak (ezagunak edo ingurukoak) herrira ekarri haien 

esperientzaren berri emateko. 

2024-12-16 

ELKARRIZKETAK: 

 
 
Aguraingo Euskara Planari dagokion diagnostikoa egiteko bi euskarri izan ditugu. Batetik, elkarrizketa 
pertsonalizatuak eta, bestetik, galdetegiak. Elkarrizketa hauetarako 12 pertsona aukeratu ditugu, 
hainbat arlotan aritu edo aritzen direnak, esaterako, hezkuntzan, merkataritzan, euskalgintzan...edota 
norbanakoak. Horietatik 7 emakumeak izan dira eta 5 gizonak. Elkarrizketatuetako batzuk 
euskalgintzan ibilitakoak izan direlako aukeratu ditugu eta beste batzuk beste zenbait arlotan 
ibilitakoak, esaterako, kirolean, hezkuntzan, merkataritzan... 
Jarraian, elkarrizketa pertsonalizatu horietatik lortutako informazioa: 
 
 
1- Orain arte landutako planak edota euskararen erabilera sustatzeko egindako lanak 
ezagutzen ditu? 
 
Orokorrean jendeak ez du planari buruzko ezagutzarik, askok ez daki dagoen ere. 11 
elkarrizketatutik 1ek baino ez zuen planaren inguruko ezagutzarik. Dena den, euskararen erabilera 
sustatzeko egindako lanen berri badu gehiengoak, nahiz eta askotan ez dakien udalak bultzatu 
edo babestutako zerbait den, berbalagunak edota ikastetxeetan egiten direnak kasu. 
 
2- Zeren falta sumatzen da? 
 
Elkarrizketatu askok gauza berberean kointziditu du, alegia, euskara talde baten beharra dagoela 
herrian. Baietz euskarari elkartea, Olbea edota Euskararen Komunitatea desaktibatu zenetik 
erreferentzia eta motore baten falta dago. Udalak ez du norekin lan egin, herria desantolatuta dago. 
Denboran IRAUNKORTASUNA izango duen zerbaiten falta aipatu da. 
 
Horrez gain, tokiko euskarazko komunikabide baten falta ere nabarmendu dute batzuek,  
euskararen sustapenean oso lagungarria izango litzatekeelako. 
 
Kalean euskararen presentzia ere eskasa dela nabarmendu dute, hau da, paisaia urbanistikoa 
euskaldundu beharra adierazi dute. 
 
Bestalde, Euskara Teknikariaren figura indartu beharra ikusi dute gehienek, izan ere, gaur egungo 
teknikariak eskualde osoan  egin behar du lan. Agurainek Euskara Teknikari propioa behar duela 
adierazi dute, jardunaldi osoan egongo dena. Udaleko kudeaketan aritzeaz gain, kalean eragiletza 
lana ere egingo duen euskara teknikari edo euskara langile baten figura aipatu da, aktibazioa, 
ekintzen programazioa, sentsibilizazio kanpainak... egin daitezen eta herritarrek figura hori hurbil izan 
dezaten. 
 
Euskaldunen hizkuntz eskubideak bermatu behar direla ere azpimarratu dute, Udalak ematen 
dituen zerbitzu guztietan.  
 
Amaitzeko, etorkinekin ere sentsibilizazio kanpainak edo haiengana gerturatu beharra ikusten 
dute, gure kultura, hizkuntza eta bizi diren lekuaren inguruko informazioa izan dezaten. 
 
 
3- Zertan eragin beharko litzateke? Proposamenik?  
 
Elkarrizketatuek hainbat arlotan eragingo luketela adierazi dute: 

Kirola 
Askok kirolean jarri dute fokoa eta kezka adierazi dute, batez ere, futbolen ume asko dagoelako eta 
bertan euskararen presentzia oso eskasa delako. Kirol-klubei ematen zaien diru-laguntzen 
inguruan hausnartzea proposatu dute askok eta ondorioak gogortu edo aldatu beharko liratekeela 
adierazi digute. Erabileraren pisurik handiena entrenatzaileena denez, horretan nola eragin pentsatu 
beharko genuke.  
 
Kultura 
Kulturan ere helduentzako eskaintza handitu beharko litzatekeela komentatu dute batzuek, eta 
euskaraz egin direnetan jende gehiago erakarri behar delakoan daude, zabalkundean eraginez, 
adibidez. Helduentzako zinema, adibidez, gehienetan erdaraz dela adierazi dute eta euskarazko aukera 
gehiago egotea proposatu dute. 
 
Itzulpengintza 
Emanaldi, hitzaldi, aurkezpen edota antzeko ekitaldietarako Itzulpengintza zerbitzua 
eskaintzea proposatu dute. Batzuek esan dute, askotan, ekitaldia edo ekintza zein hizkuntzatan egingo 
den erabaki behar dutela eta horrek estres linguistikoa sortzen diela. Itzulpengintzara ohitzeko 
tresnak eta baliabideak eskaintzea proposatu dute, enpresa bat kontratatzea edo Telegram 
aplikazioaren bidezko momentuko itzulpena. 
 
Ume eta gurasoak 
Hainbat hutsune adierazi dituzte arlo honetan. Batetik, askok esan dute gurasoengan jarriko luketela  
arreta eta beraiengan eragiten saiatu, umeek eredu euskaldunak izan ditzaten. Euskaraz 
dakiten baina erabiltzen ez duten gurasoengan eragiteko kontzientziazio edo sentsibilizazio 
kanpainak, guraso tailerrak, iragarkiak...egitea proposatu da. Gurasoek ikusi behar dute euskaraz ez 
egiteak ondorio negatiboak dituela, eskola porrota kasu. Hori modu positibo batean helarazi beharra 
adierazi dute batzuek. 
Bestetik, guraso erdaldunengan ere interesa piztea proposatu da, ikus dezaten ez dela soilik eskola-
hizkuntza edo hizkuntza kurrikularra.  
Horren guztiaren ondorioetako bat euskal izaera edota kontzientzia falta ere badagoela azpimarratu 
digute eta transmisioan  eragin beharra ikusi du askok, kulturaren bidez adibidez. 
 
Gazteak eta nerabeak 
Institutuan euskal kulturaren bidez transmisioa sustatzeko beharra ikusi dute askok eta 
horretarako ekimen edota programa zehatzak diseinatu behar direla adierazi dute. Gazte eta 
nerabeengan eragin  behar dugu haientzako erakargarriak diren kontuetatik abiatuta eta eredu 
/erreferente euskaldunak hurbilduz. 
 
 
Merkataritza 
Merkataritzan ere eragitea ezinbestekoa dela uste dute batzuek, paisaia linguistikoan ere eragin 
zuzena duelako. Horretarako komertzio edo tabernetan paisaia euskalduntzen lagunduko duen 
zerbitzu baten beharra ikusi dute.  
 
Horrez gain, merkatariei zehazki zuzendutako ikastaro edo tailerrak emateari ere oso baliagarria 
deritzote askok, hori bai, horiek epe konkretu batean izatea hobesten dute, iraupen motzekoa baina 
intentsiboa. 
 
 
3 - Zer egin du ondo udalak? 

Aurrerapausoak eman direla  adierazi dute denek, batez ere, udalak ematen duen arreta zerbitzuan. 
Udalak duen kirol-eskaintzan aurten lehenengoz euskarazko taldeak ateratzeak ere balorazio oso ona 
izan du elkarrizketatuen artean. 
 
 
4- Herri eragileekin harremana 
 
Orokorrean, harremana hobetu dela aipatu dute gehienek eta komunikazio zuzena eta eraginkorra 
lortu ahal izan dutela. 
 
Horretaz gain, euskara taldea sortzearen beharra ere nabarmendu dute gehienek, horrek 
emaitzetan eragin zuzena duelakoan baitaude. 
 
5- Euskara batzordea 
 
Batzordearen funtzionamendua hobetu dela uste dute eta hemendik aurrerako maiztasuna agian 
euskara-planak markatuko duela aipatu dute. Orokorrean, sentsazioa da orain erabakitzeko eta 
proposatzeko gaitasuna badagoela. Dena den, proposamenak egiteko bide berriak zabaltzea 
proposatu dute, nahiz eta bileretara ez joan proposamenak helarazi ahal izatea.  
 
6- Komunikazioa. Jardueren berri izaten duzu? 
 
Puntu honetan iritzi desberdinak izan dira. Batzuek ondo ikusten dute, teknologiaren bidezkoa soilik 
izango den komunikazioa izatea. Beste batzuek, biak izatea proposatzen dute, hau da, whatsapp, email 
bidez zabaltzea eta kartelen bidez ere bai, paisaia linguistikoan lagundu egiten duelako. 
 
Komunikazio bideratua ere egitea proposatu dute eta zertan eragin nahi denaren araberako difusioa 
egitea. Hau da, gazteei zuzendutako kanpaina bat abian jartzen bada, interesgarria litzateke difusio 
orokorra egiteaz gain, institutuarekin eta gaztelekuarekin elkarlanean ere zabalkunde berezia egitea. 
 
Bukatzeko, euskaraz soilik egiten diren eskaintzen berri ematen duen difusio taldea sortzea 
proposatu dute.  
 
7- Proposamenak 
 
Proposamen ugari egin dituzte. Asko 2. galderan adierazi ditugun arren, beste batzuk ere aipatu 
dituzte.  
- Hizkuntza ohiturak aldatzeko helburua izango duen Euskaraldia-ren antzeko zerbait egitea 
proposatu dute, baina txikitik handira, esaterako, 3 hilabeteko ekimen bat izatea. Ekimen horretan 
euskaraz egiteko 10 (zenbakiak ez du axola) ekintza proposatzea eta horiek euskaraz egiteko 
konpromisoa beste pertsona batekin hartzea, hau da, bikotekako konpromisoa izatea. (esaterako, 
mendi ibilbide bat egin, antzezlan bat ikusi, parranda bat egin, liburu bat irakurri.. Horiek denak 
euskaraz egiteko konpromisoa  hartzea.  
 
- Enpresa pribatuetan ere eragitea.  Adibidez, fitness, crossfit edo horrelakoak eskaintzen dituzten 
enpresekin hitzarmenen bat lotzea.  
 
- Euskal-kultura sustatzeko eta ezagutarazteko beharra ere ikusi dute askok eta horretarako 
hainbat kontu aipatu dira transmisioan eragiteko. Adibidez, harresi aretoan edo liburutegian 
Agurainera etorri diren idazle, musikari edo artisten argazkiak jartzea sarrerako hormetan. Beste 
proposamen bat izan da Durangoko azoka baliatuz, hemen ere hori aprobetxatzea. Euskal-kulturaren 
aldeko jai egun bat egitea ere proposatu dute. 

- Denari aldi berean heltzeko ditugun zailtasunak kontuan hartuta, Planaren helburuak eta epeak 

ondo markatu eta ahalik eta gehien zehaztu beharko genituzkeela aipatu da.  


